
Οἱ μὲν οὖν Λακεδαιμόνιοι τοσαῦτα εἶπον, νομίζοντες τοὺς Ἀθηναίους ἐν 

τῷ πρὶν χρόνῳ σπονδῶν μὲν ἐπιθυμεῖν, σφῶν δὲ ἐναντιουμένων 

κωλύεσθαι, διδομένης δὲ εἰρήνης ἀσμένους δέξεσθαί  τε καὶ τοὺς ἄνδρας 

ἀποδώσειν. Οἱ δὲ τὰς μὲν σπονδάς, ἔχοντες τοὺς ἄνδρας ἐν τῇ νήσῳ, 

ἤδη σφίσιν ἐνόμιζον ἑτοίμους εἶναι, ὁπόταν βούλωνται ποιεῖσθαι πρὸς 

αὐτούς, τοῦ δὲ πλέονος ὠρέγοντο.  

                                                                   Θουκυδίδου Ἱστορίαι  Δ΄ 21 

 


